
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 12-Ի N 1762-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը 
Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշմամբ (այսուհետ՝ Որոշում) հաստատված  կարգով կարգավորում է տրվել 2023 թվականին Լեռնային Ղարաբաղից բռնի տեղահանված Լեռնային Ղարաբաղում նախնական մասնագիտական (արհեստագործական) և միջին մասնագիտական, բարձրագույն և հետբուհական կրթական ծրագրեր իրականացրած ուսումնական հաստատությունների առկա և հեռակա ուսուցման համակարգի ուսանողների` դեպի Հայաստանի Հանրապետության պետական բարձրագույն կամ նախնական մասնագիտական (արհեստագործական) և միջին մասնագիտական կրթություն իրականացնող ուսումնական հաստատությունների համապատասխան կրթական ծրագրերում տեղափոխության հետ կապված հարաբերությունները, ինչպես նաև շահառու ուսանողների 2023-2024 ուսումնական տարվա ուսման վարձի փոխհատուցման նպատակով կրթաթոշակի տրամադրման գործընթացը: Կարգը սահմանում է նաև կրթաթոշակների առավելագույն սահմանաչափերը՝ ըստ կրթական ծրագրերի կամ կրթական աստիճանի:
[bookmark: _Hlk172831427]Որոշման համաձայն 2023-2024 ուսումնական տարվա՝
· [bookmark: _Hlk172832291]1-ին կիսամյակի համար ֆինանսական միջոցներ (440,237.4 հազ. դրամ) են հատկացվել բուհերի 1 834 ուսանողներին ուսման վարձի փոխհատուցման նպատակով՝ Հայաստանի Հանրապետության կառավարության 2023 թվականի նոյեմբերի 23-ի N 2048-Ն որոշմամբ վերաբաշխում կատարելով Հայաստանի Հանրապետության 2023 թվականի պետական բյուջեից:
· [bookmark: _Hlk172832674]2-րդ կիսամյակի ուսման վճարի փոխհատուցման նպատակով ֆինանսական միջոցների տրամադրման պայմանագրեր են կնքվել պետական բուհերի հետ՝ շուրջ 2 134 ԼՂ-ից տեղահանված ուսանողի համար (որից 167-ին փոխհատուցվում է նաև 1-ին կիսամյակի վարձավճարը)՝ ըստ հավաքագրված փաստացի տվյալների՝ շուրջ 489,413.2 հազ. դրամ փոխհատուցման ենթական գումարի չափով: Հաշվի առնելով, որ Հայաստանի Հանրապետության 2024 թվականի պետական բյուջեով «1111. Բարձրագույն և հետբուհական մասնագիտական կրթություն  ծրագիր» ծրագրի «12011. 2023 թվականի սեպտեմբերի 19-ից հետո Լեռնային Ղարաբաղից բռնի տեղահանված և Հայաստանի Հանրապետությունում բարձրագույն մասնագիտական կրթություն ստացող ուսանողներին ուսման վարձի լրիվ կամ մասնակի փոխհատուցման նպատակով կրթաթոշակի տրամադրում միջոցառման համար նախատեսված է 440,237.4 հազ. դրամ՝ 2-րդ կիսամյակի համար լրացուցիչ 300 շահառու ուսանողներին լիարժեք փոխհատուցում տրամադրելու համար (լրացուցիչ 49,175.7 հազ. դրամ) ներկայումս իրականացվում է Հայաստանի Հանրապետության 2024 թվականի պետական բյուջեից վերաբաշխման գործընթաց:
· 1-ին կիսամյակի համար ուսման վճարի փոխհատուցման նպատակով ֆինանսական միջոցների տրամադրման պայմանագրեր են կնքվել նախնական մասնագիտական (արհեստագործական) կրթություն իրականացնող ուսումնական հաստատությունների հետ՝  90 ուսանողների ուսման վարձի փոխհատուցման նպատակով (4,095.500 հազ. դրամ), միջին մասնագիտական ուսումնական հաստատությունների հետ՝ 829 ուսանողների ուսման վարձի փոխհատուցման նպատակով (109,586.500 հազ. դրամ):
· [bookmark: _Hlk172833353]2-րդ կիսամյակի ուսման վճարի փոխհատուցման նպատակով ֆինանսական միջոցների տրամադրման պայմանագրեր են կնքվել նախնական մասնագիտական (արհեստագործական) կրթություն իրականացնող ուսումնական հաստատությունների հետ՝  103 ուսանողների ուսման վարձի փոխհատուցման նպատակով (4,645.000 հազ. դրամ), միջին մասնագիտական ուսումնական հաստատությունների հետ՝ 1030 ուսանողների ուսման վարձի փոխհատուցման նպատակով (129,626.500 հազ. դրամ):
· Սակայն ուսանողների ուսումնառության կազմակերպման և կրթության շարունակականության ապահովման նպատակով պայմանավորված՝ անհրաժեշտություն է առաջացել մշակել «Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը, որի ընդունման պարագայում կկարգավորվի Որոշման շահառու խմբի հաջորդող ուսումնական տարիների ուսման վարձի լրիվ կամ մասնակի փոխհատուցման նպատակով կրթաթոշակի տրամադրման գործընթացը՝ մինչև տվյալ կրթական մակարդակում ուսումնառության ավարտը:
1. Առաջարկվող կարգավորման բնույթը
[bookmark: _Hlk172833714]Առաջարկվում է փոփոխություններ և լրացումներ կատարել Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ, որի արդյունքում կկարգավորվի 2023 թվականի սեպտեմբերի 19-ից հետո Լեռնային Ղարաբաղից բռնի տեղահանված Լեռնային Ղարաբաղում նախնական մասնագիտական (արհեստագործական) և միջին մասնագիտական, բարձրագույն և հետբուհական կրթական ծրագրեր իրականացրած ուսումնական հաստատությունների առկա և հեռակա ուսուցման համակարգի ուսանողների հաջորդող ուսումնական տարիների ուսման վարձի լրիվ կամ մասնակի փոխհատուցման նպատակով կրթաթոշակի տրամադրման գործընթացը, ինչպես նաև կհստակեցվեն 2024-2025, 2025-2026, 2026-2027 ուսումնական տարիների համար Որոշման 2-րդ և 3-րդ կետրով    սահմանված կրթաթոշակի առավելագույն չափերը, որոնց փոխարեն Նախագծով առաջարկվող փոփոխությունների և լրացումների համաձայն կգործեն նոր սահմանաչափեր և սկզբունքներ՝ 2025-2026 ուսումնական տարվանից սկսած կրթաթոշակի հավակնության համար ամրագրվել է առաջադիմության շեմ (միջին որակական գնահատականի 75 տոկոս և ավել տոկոս), ինչպես նաև 2024-2025 ուսումնական տարվանից սկսած սովորողին կրթաթոշակ տրամադրվելու է ըստ կիսամյակների՝ հիմք ընդունելով ՈՒՀ-երի համապատասխան մասնագիտության (կրթական ծրագրի) համար սահմանված ուսման վարձի փաստացի չափը:  
1. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
«Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի կողմից:
1. Ակնկալվող արդյունքը
[bookmark: _Hlk172833961]«Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման արդյունքում հնարավորություն կընձեռնվի Որոշման շահառու հանդիսացող ուսանողներին մինչև տվյալ կրթական մակարդակում ուսումնառության ավարտը տրամադրել ուսման վարձի լրիվ կամ մասնակի փոխհատուցման նպատակով կրթաթոշակ։ 
1.  ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվող փոփոխությունների մասին
[bookmark: _Hlk172834068]«Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ավելացում չի նախատեսվում, քանի որ արդեն իսկ համապատասխան ֆինանսական միջոցներ նախատեսվել են ՀՀ կառավարության 2024 թվականի հուլիսի 4-ի N 1064-Ն որոշմամբ հաստատված ՀՀ 2025-2027 թվականների պետական միջնաժամկետ ծախսերի «1111 Բարձրագույն և հետբուհական մասնագիտական կրթություն» ծրագրում, ինչպես նաև 2025 թվականի ՀՀ պետական բյուջեի հայտում:
1. ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին
«Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Հայաստանի Հանրապետության կառավարության 2023 թվականի հոկտեմբերի 12-ի N 1762-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը չի բխում ռազմավարական փաստաթղթերից:
